
Duke filluar nga viti 2014, Banka e Shqipërisë harton dhe publikon 
bllokun e statistikave të sektorit të jashtëm të ekonomisë shqiptare (Bilancin e 
Pagesave, Pozicionin e Investimeve Ndërkombëtare dhe Borxhin e Jashtëm 
Bruto) në përputhje me standardin e rishikuar metodologjik të Fondit Monetar 
Ndërkombëtar- botimi i 6-të i Manualit të Bilancit të Pagesave 

Për të siguruar një bazë të përshtatshme krahasimi dhe analize, Banka 
e Shqipërisë ka bërë të mundur rishikimin e periudhave paraardhëse, duke 
aplikuar metodologjinë e re. Ky rishikim siguron njëkohësisht, harmonizimin e 
treguesve statistikorë, krahasimin e tyre në vite, si dhe përmbush detyrime që 
rrjedhin nga aktet dhe rregulloret e Komunitetit Evropian dhe Bankës Qendrore 
Evropiane.

Nëpërmjet këtij publikimi Banka e Shqipërisë i ofron publikut serinë kohore 
2008-2012 të bilancit të pagesave të rishikuar sipas metodologjisë së re. 

Bazuar në praktikat ndërkombëtare, krijimi i serisë kohore 2008-2012 sipas 
M6BP, është realizuar përmes matricës së konvertimit të hartuar nga FMN. 

Seria e re e përftuar ka këto karakteristika kryesore1:

1. Nuk ka ndryshime në nivelet e tepricave të llogarive kryesore të bilancit 
të pagesave - llogaria korrente, llogaria kapitale, llogaria financiare, 
zëra të rezervës dhe zëri “gabime dhe harresa neto” – si dhe në vlerat 
e “pozicionit neto” të investimeve ndërkombëtare;

2. Zëri “Shërbime për përpunim të inputeve fizike të zotëruara nga 
të tjerët” (“mallra për përpunim” në M5BP) është ri klasifikuar nga 
“llogaria korente /mallra” tek “llogaria korente /shërbime”;

3. Për elementët përbërës të statistikave të sektorit të jashtëm, M6BP 
ofron një version të sintetizuar të klasifikimit që Standardi i Llogarive 
Kombëtare bën për sektorët institucionalë. M6BP i klasifikon llogaritë e 
sektorit të jashtëm në katër sektorë institucionalë kryesorë: 
a. “Bankë qendrore”, që (në M5BP) zëvendëson “Autoritete monetare” 

si sektor institucional; 
b. “Korporata depozitë - pranuese me përjashtim të bankës qendrore”, 

që zëvendëson termin “Banka”;
c. “Qeveria e përgjithshme”, e pandryshuar nga M5BP; 

1 Më gjerësisht mbi ndryshimet në statistikat e sektorit të jashtëm sipas M6BP, konsultoni në 
adresën: www.bankofalbania.org/web/pub/shpjegues_per_ndryshimet_ne_publikimin_e_
statistikave_te_sektorit_te_jashtem_sipas_bpm6_qershor_2014_2_6688_1.pdf

PuBLIKIMI I SErISë KohorE 2008-2012 Për 
StatIStIKat E SEKtorIt të JaShtëM

d. “Sektorë të tjerë”, detajohet më tej në “Korporata të tjera financiare” 
dhe “Korporata jo financiare, ekonomi shtëpiake dhe institucione 
jofitimprurëse në shërbim të ekonomive shtëpiake”.

4. Për elementë të caktuar të statistikave të sektorit të jashtëm, M6BP ofron 
një detajim të mëtejshëm të tyre: 
- Në kahun e mjeteve zëri “Mjete të tjera” detajohet më tej në 

“kapitale të tjera” dhe “llogari të tjera të arkëtueshme”, si dhe në 
kahun detyrimeve zëri “Detyrime të tjera” detajohet në “kapitale 
të tjera”, ”llogari të tjera të pagueshme” dhe “SDR”; gjithashtu në 
kategorinë “Investime të tjera” është shtuar nën zëri “Sigurime, 
pensione dhe skema standarde garancish” 

5. Ndryshon përdorimi i “shenjës”, sipas tabelës më poshtë;

M5BP (ishte) M6BP (bëhet)

Llogaria korrente dhe kapitale

transaksionet në kredi paraqiten 
me shenjë “pozitive” dhe 

transaksionet në debi paraqiten 
me shenjë “negative”

transaksionet në 
debi dhe në kredi 

regjistrohen me shenjë 
“pozitive”

Llogaria financiare

rritja në mjete dhe ulja në 
detyrime paraqitet me shenjë 
“negative”; ulja në mjete dhe 
rritja në detyrime paraqitet me 

shenjë ”pozitive”

rritja në mjete dhe 
në detyrime paraqitet 
me shenjë “pozitive”; 
ulja në mjete dhe në 
detyrime paraqitet me 

shenjë “negative”

Bilanci i llogarisë financiare Llogaritet si shumë e mjeteve me 
detyrimet

Llogaritet si diferencë e 
mjeteve me detyrimet

6. Ndryshimi më i rëndësishëm në regjistrimin e investimeve të huaja 
direkte (IhD)2 është kalimi në terma “bruto” të prezantimit standard në 
statistikave të sektorit të jashtëm. Kjo do të thotë se të gjitha mjetet e 
investimeve jashtë vendit dhe atyre brenda vendit do të regjistrohen 
veçmas nga të gjitha detyrimet e investimeve jashtë vendit dhe atyre 
brenda vendit. Kjo mënyrë përllogaritjeje do të sjellë rritje në të dy 
krahët si në mjete, ashtu edhe në detyrime. Edhe pse manuali i ri ruan 
të njëjtët komponentë bazë të llogarisë “investime direkte”, brenda 
zërave do të ketë nënkategori të cilat identifikojnë marrëdhëniet e 
ndryshme midis investitorëve. 

Ndryshimet në serinë e rishikuar të bilancit të pagesave dhe atë të Pozicionit 
të Investimeve Ndërkombëtare për vitet 2008-2012, paraqiten në tabelat e 
mëposhtme. 

Gjatë vitit 2017, Banka e Shqipërisë do të bëjë të mundur publikimin e 
serisë kohore 2003-2007 të rishikuar me metodologjinë e re M6BP.

2 Më gjerësisht mbi ndryshimet metodologjike për statistikat e investimet e huaja direkte konsultoni 
në adresën: www.bankofalbania.org/web/pub/investimet_e_huaja_direkte_8751_1.pdf

